
2022ko urtarrilaren 17a, astelehena  •  7 zk. 

1/10

2022-00052

L.G.: VI-1/1958 ISSN: 2254-8432

www.araba.eus

I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia Iragarkiak

OGASUN, FINANTZA ETA AURREKONTU SAILA
ZEHARKAKO ZERGEN SERBITZUA – BEZAREN ETA ZERGA BEREZIAREN ATALA

Lehenengo diputatu nagusiordea eta Ogasun Finantza eta Aurrekontu, Saileko foru diputatua, 
1/2022 Foru Agindua, urtarrilaren 4koa, Ogasun, Finantza eta Aurrekontu Saileko diputatuaren 
abenduaren 11ko 765/2013 Foru Agindua aldatzen duena. Foru Agindu horrek balio erantsiaren 
gaineko zergaren 390 eta 391·ereduak onetsi zituen

Foru Gobernu Kontseiluaren ekainaren 8ko 4/2001 Zerga Premiazko Araugintzako Dekretuak 
apirilaren 27ko 7/2021 Errege Lege Dekretuaren V. tituluan eta lehenengo xedapen gehigarrian 
xedatzen duena egokitzen du (errege lege dekretu horren bidez Europar Batasuneko balio 
erantsiaren gaineko zergaren inguruko zuzentarau batzuen transposizioa egiten da, honako arlo 
hauetan: lehia, kapital zuriketari aurrea hartzea, kreditu entitateak, telekomunikazioak, zerga 
neurriak, ingurumen kalteen prebentzioa eta konponketa, langileak nazioz gaindiko zerbitzuetan 
lekualdatzea eta kontsumitzaileen defentsa).

Hain zuzen ere, Kontseiluaren 2017ko abenduaren 5eko 2017/2455 (EB) Zuzentarauaren 
transposizioaren ondoriozko aldaketak egiten ditu (zuzentarau horrek 2006/112/EE Zuzentaraua 
eta 2009/132/EE Zuzentaraua aldatzen ditu, zerbitzuak emateko eta ondasunak urrutitik saltzeko 
balio erantsiaren gaineko zergari buruzko zenbait obligaziori dagokienez), bai eta 2019ko aza-
roaren 21eko Kontseiluaren 2019/1995 (EB) Zuzentarauaren ondoriozkoak ere (horrek 2019ko 
azaroaren 21eko 2006/112/EE Zuzentaraua aldatzen du, ondasunen urrutiko salmentei eta zen-
bait ondasun emate nazionali buruzko xedapenei dagokienez).

Zuzentarau horiek txertatuta, merkataritza elektronikoari aplikatzen zaion balio erantsiaren 
gaineko zergaren tratamenduaren erregulazioa amaitzen da, eta arautzen da nola kargatuko 
diren azken kontsumitzaileek internetez edo beste baliabide elektroniko batzuez kontratatu 
ondoren enpresaburuek edo profesionalek Batasuneko beste estatu batetik edo hirugarren 
herrialde edo lurralde batetik egiten dituzten ondasun emateak eta zerbitzuak. Eragiketa hauek 
balio erantsiaren gaineko zergak kargatzen ditu salgaia heltzen den edo hartzailearen egoitza 
dagoen Batasuneko estatuan. Beraz, zuzentarau horiek orokortu egiten dute mugaz gaindiko 
eragiketetan balio erantsiaren gaineko zergaren karga xedean ezartzeko printzipioa.

Bestalde, administrazioaren kargak murrizteko eta zergaren bilketa errazteko, leihatila 
bakarreko araubide berezi berriak sartu dira, enpresaburuek eta profesionalek nahi izanez 
gero balia ditzaketenak; oro har, Erkidegoan ezarritako azken kontsumitzaileen alde egindako 
ondasun emateen eta zerbitzu prestazioen ondorioz sortutako balio erantsiaren gaineko zerga 
aitortzeko eta likidatzeko eragiketak atxikita geratzen diren estatu kidean finkatuta ez daudenak.

Aurreko araubide bereziak 2021eko uztailaren 1etik aurrera aplikatzeak 390 ereduari era-
giten dio; izan ere, eredu horien bidez autolikidatutako eragiketak 369 eredu berriaren bidez 
autolikidatuko dira.

Agindu honen xedea da balio erantsiaren gaineko zergaren urteko aitorpen likidazioaren 
390 ereduan beharrezko aldaketak sartzea, araubide berezi berri horiek onartzearen ondorioz 
balio erantsiaren gaineko zergan sartutako aldaketetara egokitzeko.

Horregatik, eta dagozkidan ahalmenez baliatuz, hau

XEDATZEN DUT

1. artikulua. Aldatzea abenduaren 11ko 765/2013 Foru Agindua, Balio Erantsiaren gaineko 
Zergaren 390 eta 391 ereduak onesten dituena

Balio Erantsiaren gaineko Zergaren urteko aitorpen likidazioaren 390 ereduaren ordez (I. eranskina), 
foru agindu honetako I. eranskina ezarriko da.

2. artikulua. Balio Erantsiaren gaineko Zergaren aitorpen likidazioak aurkezteko ordenagailuz 
zuzenean irakur daitezkeen euskarrien baldintza teknikoak eta diseinua (390 eredua)

Aldatu egiten da ordenagailuz zuzenean irakur daitezkeen euskarrien diseinu logikoen erre-
gistroen deskribapena, Balio Erantsiaren gaineko Zergaren aitorpen likidazioak aurkezteko (390 
eredua); foru agindu honen II. eranskinean daude jasota.

Xedapen indargabetzailea

Foru agindu hau indarrean sartzen denean, indarrik gabe geratuko dira bertan xedatutakoaren 
aurka doazen maila bereko edo beheragoko xedapen guztiak. Bereziki, indargabetu egiten da Balio 
Erantsiaren gaineko Zergaren 390 eta 391. ereduak onesten dituen Ogasun, Finantza eta Aurrekontu 
Saileko diputatuaren abenduaren 11ko 765/2013 Foru Aginduaren 1. artikuluaren Bat puntua.

Azken xedapena

Foru agindu hau ALHAOn argitaratu eta hurrengo egunean jarriko da indarrean, eta 2022ko 
urtarrilaren 1etik aurrera sortuko ditu ondorioak.

Vitoria-Gasteiz, 2022ko urtarrilaren 11

Lehenengo diputatu nagusiordea eta Ogasun, Finantza eta Aurrekontu Saileko foru diputatua
ITZIAR GONZALO DE ZUAZO

Ogasunaren zuzendaria
MARÍA JOSÉ PEREA URTEAGA

